
Gebeure die laaste week of
twee, het by politieke ont-
leders en ekonome die vraag
laat ontstaan wanneer die
land se totale ineenstorting
‘n werklikheid word?

Nie net Eskom, wat waar-
sku dat fase 8-beurtkrag die
winter ‘n groot waarskynlik-
heid is, is ‘n probleem nie.
Trouens, dit is dalk maar net
een van die kleiner haak-
plekkies.

In die aanloop tot volgen-
de jaar se algemene verkie-
sing storm die ANC-regime
eenvoudig voort op sy kommunistiese doelwitte van
totale beheer oor alles en die vernietiging van private
besit of inisiatief.

Die landbougemeenskap is hewig ontsteld oor
die skielik publikasie van konsep regulasies wat
Blankes gaan dwing om tot soveel as 75% van
hulle plase of besighede aan Swartes oor te dra as
hulle enigsins toegang tot water wil hê. Natuurlik
is die sektore met regeringsmaatjies, soos mynbou
en plaaslike owerhede, daarvan uitgesluit. Hierdie
bepalings gaan die landboubedryf tot so ‘n mate
benadeel, dat daar al gepraat word van die totale
vernietiging van die bedryf, met ongekende voed-
seltekorte en -onsekerheid. Dit word gesien as nog
‘n berekende poging van die ANC-bewind om die
suksesvolle blanke boere van hulle grond te ver-
dryf. Ekonome maan dit sal lei tot ‘n uitvloei van
kapitaal. Hierdie regulasies het tot in baie van die
buitelandse media aandag getrek.

Daar word nou voluit voortgegaan met die im-
plementering van die nasionale gesondheidsplan.
Die Suid-Afrikaanse Mediese Vereniging (Sama)
het sterk gereageer en gesê hy verwerp die wets-
ontwerp in sy huidige vorm, en die vakbond Soli-
dariteit sê hy oorweeg 'n grondwetlike uitdaging
van die konsepwetgewing wat deur die Portefeulje-
komitee oor Gesondheid goedgekeur is. Die wets-

Dié gebeure laat die vraag ontstaan:

Hoe lank voor finale ineenstorting?

ontwerp word al vier jaar lank oorweeg, met kom-
mer wat geopper word deur die Parlement se regs-
adviseur en opposisiepartye, asook insette wat
ontvang is van 'n groot aantal belanghebbendes,
van private gesondheidsorgverskaffers tot pasiënt-
voorspraakgroepe. Die nouliks gewysigde weer-
gawe is sopas deur die komitee aanvaar. Die plan
word gesien as ‘n poging van die regering om sy
korrupte kloue te kan lê op die miljarde rande se
reserwes wat die mediese fondse besit.

Die jongste misdaadsyfers verhoof die land se
status as misdaad Mekka van die wêreld. Die moord-
syfer het nou gestyg van 73 moorde tot 76 moorde
per dag. Dit beteken dat meer as drie moorde per
uur in Suid-Afrika gepleeg word. Ander gewelds-
misdade, roof en diefstal het net so toegeneem,
maar die onbevoegde minister van polisie, Bheki
Cele, beweer dat “die draaipunt van misdaad nou
bereik is”. Waar hy aan so ‘n sotlike uitspraak kom,
is vir waarnemers ‘n absolute raaisel wat op geen
wetenskaplike basis staan nie. Net na die mis-
daadsyfers aangekondig is, is die land weer geruk
deur ‘n uiters wrede plaasmoord in Ohrigstad, waar
die eienaars aan die brand gesteek is nadat hulle
eers gruwelik gemartel is deur terroriste.

Die Reserwebank het die rentekoers weer met 0,5%
(Vervolg op bladsy 3)



Die ANC het van sekere van sy
“struggle” terme nooit ontslae ge-
raak nie, en sekere stellings het
hy ook nog nooit gemaak nie.

Destyds was PW Botha bereid
om met die gevange terroris, Nel-
son Mandela te gesels, mits dié
geweld sou afsweer. Dit was ná
die misdade teen die mensdom
wat die ANC gepleeg het deur die
Kerkstraatbom in Pretoria, die
bom by die hof in Johannesburg
en die plant van landmyne op plaas-
paaie waartydens onskuldige vroue
en kinders gedood is. Mandela het
nooit openlik geweld afgesweer
en sy “comrades” ontmoedig om
hulle daaraan skuldig te maak.

Die ANC het dit sedertdien ook nog nie gedoen
nie. Hulle bly egter wel praat van die rewolusie
wat nog nie voltooi is nie. Die politieke rewolusie
het hulle gewen deur FW de Klerk, Roelf Meyer
en hulle kornuite ore aan te sit by die Kempton-
parkse onderhandelings. Nou word daar nog
gepraat van die sosiale rewolusie, die maatskap-
like rewolusie en bowenal die ekonomiese re-
wolusie. Natuurlik doen die EFF heerlik mee aan
die rewolusie-praatjies, want hulle het dan skoon
rooi uniforms met rooi pette en ‘n “Commander in
Chief”, wat die hardste oor rewolusie skree.

Geen wonder dat die land brand nie. Baie van
die gepeupel kan net dink aan militêre rewolusie:
‘n skrikbewind met wapens waarmee ‘n bevolking
bevreesde gyselaars gehou word, en waarmee
selfs regerings omver gegooi kan word. Dit is
maar net een vorm van rewolusie, maar dit word
in wese in Suid-Afrika uitgevoer. As gekyk word
na die jongste misdaadsyfers, en veral moord en
geweldsmisdade, is dit die toonbeeld van ‘n land
wat onregeerbaar gemaak word deur misdadi-
gers wat deur die rewolusionêre opswepery aan-
gemoedig word, en daarmee wegkom.

Wat is egter die beskrywing van ‘n rewolusie?

Dit is in wese die ommekeer van ‘n bestaande
orde, wat die orde ook al mag wees. Om van ‘n
Westminster-kiesstelsel na ‘n een mens, een
stem-stelsel oor te skakel, kon al as rewolusionêr
beskou word. Om van ‘n vryemarkstelsel te ver-
ander na ‘n sosialistiese stelsel, kan as ‘n rewo-

. Oor Rewolusies lusie beskou word. Dit maak nie saak of dit met
wetgewing en ‘n vernis lagie van demokrasie
gekamoefleer word nie, bly dit rewolusionêr – ‘n
totale ommekeer van die bestaande.

‘n Staatsgreep is ook ‘n rewolusie. Die bewind-
hebbers word onttroon om deur ander ingeneem
te word. Dit kan soms met bloedvergieting ge-
paard gaan, maar ander kere gebeur dit met
geen bloedvergieting nie. Dit is steeds ‘n omkeer
van die bestaande orde en daarom ‘n rewolusie.

Ons sien daagliks die ANC,(oftewel swart) rewo-
lusie vorder. Ons moet nie vaskyk in die soge-
naamde demokrasie nie. ‘n Ware demokrasie is
waar elke volk oor homself regeer. ‘n Een mens,
een stem-bedeling het dalk die skyn van demo-
krasie, maar is net die vyfjaarlikse formalisering
van die aangaande rewolusie van die gepeupel.

Die wêreldgeskiedenis het egter al ‘n paar inte-
ressante waarnemings opgelewer. Dikwels word
‘n rewolusie deur ‘n teen-rewolusie gestuit. As
die ANC dus steeds bly praat van rewolusie dit
en rewolusie dat, het ons as Afrikaners, wat vry-
heid nastreef, ook die reg om daarvan te praat.
Ons praat nie van die gewelddadig rewolusio-
nêre omvergooi van die heersende gesag nie, al
sou die gevoel soms daarna wees as waarge-
neem word hoe ‘n eens trotse land en werkende
staat, verval in ‘n geploeter wat lei tot ‘n mislukte
staat met vernietigde infrastruktuur.

Ons sal in ons vryheidsdenke vrede moet maak
dat dit in wese rewolusionêr is. As ons sê dat ons
vryheid in ‘n eie vaderland wil hê, kom dit neer
op ‘n ommekeer van die bestaande orde – ‘n re-
wolusie. As ons die huidige regeringsbeleid van
sosialisme en kruipende kommunisme wil om-
keer na ‘n vryemarkstelsel, is dit in wese rewolu-
sionêr. As ons ‘n goddelose sinkretistiese bestel
wil verander na ‘n teokratiese bestel, met God op
die troon in plaas van Mammon, Marx, Lenin of
Mandela, is dit ‘n rewolusionêre verandering.

Dit maak ons egter nie skuldig aan hoogverraad
of sedisie nie. Ons is geregtig op ons strewes,
gebaseer op ons beginsels. Dié staan in skrille
kontras met die huidige bedeling en kan dus as
revolusionêr vertolk word. Sodra ons vrede met
daardie begrip en gedagte kan maak, sal ons
sterker standpunt inneem, sterker staan op ons
regte, minder inkruip by hierdie bestel wat uit
linkse rewolusie gebore is en tot ons vernietiging
gaan lei, en weer die broodnodige trots in ons-
self help vestig.

Ineenstorting
(Van bladsy 1)

verhoog, wat beteken dat die rentekoers tans die
hoogste is in 14 jaar. Daar word verwag dat dit
gaan lei tot talle likwidasies en sekwestrasies, en
dat baie mense hulle huise en motors kan verloor.
Daar is aangekondig dat die Poskantoor amptelik
bankrot is, en is onder voorlopige sekwestrasie ge-
plaas. Dit is die eerste van die staatsbeheerde instel-
lings wat nie eens meer met ‘n staatsreddingsboei
gehelp kan word nie, en daar word gevra wanneer
SAL, Prasa en Eskom volgende is.

Die ouditeur-generaal se jongste verslag toon dat
plaaslike owerhede ‘n yslike R4,7 miljard vermors
het. Dit is meer as dubbel van die vorige jaar! Van
die 257 munisipaliteite het slegs 38 ‘n skoon oudit
verslag gekry. Verlede jaar was dit nog 41.

Intussen heers daar groot paniek in mediese
kringe oor die uitbreek van cholera in die land. In
die DA-beheerde gebied van “Tshwane” is reeds
26 mense daaraan dood in Hammanskraal, omdat
die plaaslike owerheid nie die gehalte van drinkwa-
ter kan verbeter nie. Daar was ook reeds ‘n sterfte
in die Vrystaat, en die siekte is ook reeds in ander
provinsies aangemeld. Kenners reken dit is net die
punt van diome ysberg, en dat die groter probleme
wag om soos ‘n bom te ontplof.

In Mahikeng se hospitaal is daar nie genoeg bed-
dens vir die bevolkingsontploffing van babas nie.

Dié kan nou nie meer in broeikaste gehuisves word
nie, en word in die neonatale eenheid in karton-
dose geplaas. Die provinsiale regering het geen
geld vir toerusting nie, maar het wel met trots aan-
gekondig dat hulle begroting wel voorsiening maak
vir die naamsverandering van vyf provinsiale hos-
pitale in Wes-Transvaal!

In ‘n ander verslag blyk dit dat hospitale landwyd
miljarde rande onregmatig aan bepaalde dienste
bestee het.

Om alles te kroon, het die polisie nou die magte
bekom om telefoonoproepe willekeurig af te luister, of
om WhatsApp-boodskappe te onderskep. Daar
word verwag dat dié magtiging gebruik gaan word
om politieke opponente te frustreer, maar veral ook
om blanke kommunikasie dop te hou om hulle te
kan vervolg as hulle iets oor die regering of oor die
meerderheid sê in terme of woorde waarvan hulle
nie hou nie.

Die land beweeg al meer na ‘n polisiestaat met al
hoe meer sentrale beheer, en ‘n kommunistiese
bestel.

Dat hierdie bestel nie volhoubaar is nie, word feit-
lik elke uur al hoe duideliker, en die woorde van
wyle mnr. Jaap Marais klink al hoe luider: “Hierdie
bestel gaan in duie stort, en dit sal met geweld ge-
paard gaan, en dan sal nuwe grense getrek word.”

Hoe skrikwekkend die algehele ineenstorting ook
al klink, is dit dalk juis nodig vir ‘n skoon begin.

Die HNP se Inligtingsdiens het net voor Repub-
liekdag, 31 Mei, ‘n nuwe video vrygestel oor die
betrokke datum.

Die gesprek met mnr. Andries Breytenbach, wy
uit oor dié betrokke datum, sy historiese beteke-
nis, maar ook die betekenis vir die toekoms.

Die gedagte is ook daar geopper om in 2026,
wanneer dit 55 jaar sal wees nadat Suid-Afrika ‘n
republiek buite die Britse Statebond geword het,
by wyse van ‘n reuse volksbyeenkoms te herdenk.

Verskeie minder bekende geskiedkundige staal-
tjies kom in die gesprek na vore.

Die video kan bekyk word by  
https://youtu.be/kXcmhO9pwL0

‘n Nuwe video waarin met mnr. Fritz van Graan
gesels word oor opposisie politiek, sal volgende
week vrygestel word.

Nuwe video oor 31 Mei

Skrifgedeelte: Mat 6:33 Maar soek eers die
koninkryk van God en sy geregtigheid, en al hierdie
dinge sal vir julle bygevoeg word. 

Oordenking:

In die brief van mnr. Daniel van der Meulen noem hy
dat daar soveel meer oor die onderwerp van bó ge-
noemde teksvers is. Ek vermoed hy het dit by wyse
van voorbeeld genoem, maar hierdie vers behoort in-
derdaad ‘n prioriteit in elkeen van ons se lewens te
wees.

Hierdie vers uit die Bergpredikasie stel ‘n baie duide-
like prioriteit. Hierdie prioriteit kom nie net in hiérdie
vers voor nie, maar Matt. 6: 33 kan dien as ‘n same-
vattende vers vir o.a. Ps. 37:3-6; 55:23; 1Kor. 15:58
en soveel ander gedeeltes. Trouens, dit is ‘n prioriteit
wat dwarsdeur die Bybel ingevleg is. Duidelik wil God
éérs sien dat ons Sy belange eerste stel, dán die be-
lofte van versorging!

Daar is soveel praktiese voorbeelde waardeur ons
ons verdraaide prioriteite duidelik maak:

• In my begroting is nié brandstof om elke Sondag
kerk toe te gaan nie, maar daar is ander belange
waarvoor ek wél ry. 

• As dit knyp gaan met die begroting begin besighede
om ook op die dag van die Here besigheid te doen,
terwyl ons bid om seën.

• Ek is moeg na die week se werk en gebruik dus
Sondag om my verlore slaap in te haal terwyl die
Woord leer dat Hy nuwe krag gee.

• Ek skryf Bybelverse op my voertuie, maar hulle is
met handel op die dag van die Here besig.

• Ons bid vir seën op ons werk, maar gebruik onby-
belse werkmetodes in die werk.

• Ons roem op die beskerming van die Heer, in
besonder haal ons Ps.91 aan, maar ons probeer nie
eers leef soos wat Hy aan ons opdra nie.

• Ons roep verootmoedigingsdae uit en vra vir red-
ding, maar daar is geen bekering van ons kant.

Só sou mens die lys aansienlik langer kon maak,
maar ek dink die punt is duidelik! Saam met hierdie
prioriteit baat dit om ook Matt.16:25  in herinnering te
roep: “Want elkeen wat sy lewe wil red, sal dit verloor;
maar elkeen wat sy lewe om My ontwil verloor, sal dit
vind.” Hierdie vers, of soortgelyks, sê my konkordan-
sie, kom agt keer in die Skrif voor!

Soos met die meeste ander geloofsake is daar twee
benaderings tot dié prioriteit.

1. Ek leer die feite van die saak in die Woord van die
Here en voer dit as ‘n stukkie plig uit.

2. Dit is geen plig op my nie, maar vorm deel van my
diepste hartsbegeerte: om my Verlosser tot eer te
wees!

Wanneer my hart van klip verwyder is en dit vervang
is met ‘n hart van vlees (Esg.11:19; 36:26), wanneer
ek dus die liefde van God tot my beleef en ek ook lief
geword het vir Hom (met die hart van klip is dit duide-
lik nie moontlik nie), word die tweede rede waar! Nor-
maalweg begin ons by rede 1 en eindig by 2 as ons
met ons hele hart soek na die Here. (Jer. 29:13) Net
Hy kan dié “hartoperasie” doen, maar Hy belowe om
dit te doen vir elkeen wat aanhou om Hom in opregth-
eid te soek!

Nou is dit nie meer plig nie, maar vreugde om minder
te word en God meer. Nou word dit vreugde om éérs
te “...soek (vir Sy)... koninkryk ... en sy geregtigheid...”
My hart verander my denkpatroon om, soos Ps.1 dit
stel in vers 2 “maar sy behae is in die wet van die
HERE, en hy oordink sy wet dag en nag.” (eie be-
klemtoning) My denke begin by God se belange, nie
myne nie! Wanneer dit waar word, raak ek nie langer
gefrustreerd om te “wag op die Here” nie, maar oor-
heers God se wil in my lewe en sélfs, sou God nee sê
vir wat ek vra, (omdat Hy getrou bly aan Homself:
Rom. 8:28  “En ons weet dat vir hulle wat God liefhet,
alles ten goede meewerk, vir hulle wat na sy voor-
neme geroep is”) aanvaar ek dit met vreugde!

Natuurlik gaan die Satan my nie los op hierdie pad
nie, want hy is steeds soos Petrus in 1Pet. 5:8 sê:  “...
soos ‘n brullende leeu, en soek wie hy kan verslind.”
Natuurlik struikel en val ek steeds, maar wanneer dit
nou gebeur is ek skaam en hartseer oor my val en
probeer dit nie op die een of ander wyse regverdig
nie. Ek probeer dit plotseling regmaak!

Gebed:

Hemelse Vader, laat my myself as nuwe skepsel deur
U genade leer ken vanuit U heilige Skrif, asseblief
Vader! Laat my asseblief elke dag onthou hoe el-
lendig ek is buite Christus, maar dat ek deur sy krag
tot alles in staat is! 

AMEN

Woord en wêreld
Prioriteite

Deur Dr. Gideon Grobler

Voorpost hou jaarliks Pinksterkamp

Die heel-Nederlandse nasionalistiese organisasie,
Voorpost, hou jaarliks in Vlaandere ‘n Pinkster-
kamp, wat deur oud en jonk bygewoon word.

Daar is jaarliks ‘n wyd uiteenlopende program, wat
strek van opleiding, sport en speletjies, tot ‘n leer-
same besoek met gidse na ‘n kultuur-historiese plek.

Een van die hoogtepunte van die Pinksterkamp
is die afsluiting met 'n kampvuur, waar daar gesing
word tot laat in die nag. Die tradisionele hoogte-
punt van die kampvuur is die verbranding van die
Belgiese vlag, wat die simbool is van die Belgiese
staat onder die Belgiese koningshuis. Voorpost,
saam met onder andere Vlaams Belang, streef na
‘n onafhanklike Vlaandere.

Die Belgiese vlag staan in die middel van die
reuse vuur wat vroegdag al gepak word. So wap-
per “die Vod” (vadoek) soos hy genoem word, die
hele dag. Dan, wanneer die vuur aangesteek word,
kom die vlamme geleidelik van onder af boontoe,
en verbrand die vlag onder groot gejuig van die
kampgangers.

Van die Pinksterkamp in die pragtige Limburg,
het hulle na Brussel gegaan vir ‘n vergadering van
Vlaams Belang. Die linkse Antifa het 'n teenbe-
toging gevra, maar hulle het skaars 300 mense
gelok.

“Ons kon die naweek afsluit met 'n dawerende
Vlaamse Leeu in die hartjie van Brussel. Het die
politici geluister? Wel, ek dink nie so nie. Maar die
vergadering was 'n sterk teken. Ons moet hulle laat
luister met die verkiesings in 2024!” het mnr. Luc
Vermeulen, een van die organiseerders, gesê.

In 2024 is daar weer algemene verkiesings in
Vlaandere en Vlaams Belang is volgens die jong-
ste meningspeiling tans die sterkste party van
Vlaandere.

Die Ursula von der Leyen-saak

Na 'n strafregtelike klag in België teen die presi-
dent van die Europese Kommissie, neem die so-
genaamde SMS-saak nou 'n nuwe wending. Die
regter verantwoordelik vir die ondersoek sal waar-
skynlik toegang kry tot die geheime boodskappe
wat tussen Ursula von der Leyen en Albert Bourla,
uitvoerende hoof van Pfizer, uitgeruil is, ten min-
ste as dit nie uitgevee is nie.

Die ooreenkomste oor entstowwe wat per SMS
tussen EU-kommissie se president, Ursula von der
Leyen, en die farmaseutiese reus, Pfizer, se uitvoe-
rende hoof, Albert Bourla onderhandel is, het baie
ink laat vloei, nie die minste nie omdat baie regs-
kundiges beweer dat die EU-kommissie, wat nie
verkies word nie, nie die mandaat om oor hierdie
sake te onderhandel.

Weens hierdie vermoede van onderhandelinge
“buite die raamwerk” van die megakontrak vir
entstofverkryging wat onderteken is, sou dit 'n mis-
daad wees om nie hierdie SMS-boodskappe be-
skikbaar te stel nie, wat wetlik as administratiewe

Voorpost se voorsitter, 
Bart Vanpachtenbeke, 

gee opleiding in kommunikasie 
aan die kampgangers.

Die Belgiese vlag 
staan reeds in die 

middel van die gepakte
hout, en sal binnekort
onder groot gejuig in

vlamme opgaan.

dokumente beskou word en dus aangeteken moet
word. Indien hulle geskrap is, moet president Ur-
sula von der Leyen as die verantwoordelike hoof
van 'n openbare owerheid, in die hof antwoord. Die
saak kan volgens die Franse prokureur Diane Pro-
tat die bestaan van "'n korrupsieverdrag" open-
baar, maar dit het baie min aandag in die hoof-
stroommedia ontvang.

Verskeie alternatiewe media het geskryf oor die
administratiewe kronkels in die saak toe EU-par-
lementslede twee keer onsuksesvol Pfizer se uit-
voerende hoof genooi het om homself voor die
Europese Parlement te kom verduidelik. Hy het die
eerste uitnodiging aanvaar, maar op die nippertjie
gekanselleer en eerder ’n ondergeskikte, Janine
Small, gestuur. Toe sy direk gevra is, het sy erken
dat hulle nie getoets het of die entstof doeltreffend
is teen oordrag nie, maar het hardnekkig geweier
om enige finansiële bepalings in die ooreenkoms
bekend te maak.

Sedert Oktober 2022 is 'n ondersoek binne die
Europese owerhede aan die gang. Toe, in De-
sember, het die BonSens-vereniging 'n prosedure
by die Staatshof in New York begin om die berugte
teksboodskappe te laat oorhandig, aangesien hulle
ernstige vermoedens teen die president van die
Europese Kommissie het oor botsing van belange
of selfs korrupsie.

Die feit is dat geen amptelike dokument die amp-
telike bepalings van die onderhandelinge van die
reusagtige derde kontrak vir die aankoop van Pfizer-
entstowwe, wat 1,8 miljard dosisse dek, vir 'n be-
drag van meer as 70 miljard euro presies beskryf nie.

Iets anders wat nie in beduidende mate deur die
hoofstroommedia gerapporteer is nie, is dat die
New York Times die Europese Kommissie op die-
selfde gronde gedagvaar het om toegang tot die
teksboodskappe op 25 Januarie 2023 te verkry.

Op 5 April 2023 het Frédéric Baldan 'n nuwe
klag, hierdie keer as 'n strafsaak in België, by on-
dersoekregter Frenay in Luik ingedien. Sy klagte
verwys direk na die kwessie van die derde kontrak
vir entstofverkryging en die feit dat die onderhan-
delinge blykbaar buite die gewone raamwerk ge-
voer is om hierdie tipe kontrak te beding, en wat
die bestuurskomitee wat verantwoordelik is vir die
evaluering van die bod, omseil het. Ursula von der
Leyen het egter geen mandaat wat haar die reg
gee om by hierdie tipe kontrakonderhandeling in te
gryp nie.

Die Belgiese reg het 'n eienaardigheid. ’n Open-
bare owerheidsoperateur wat ’n grondwetlike wet
arbitrêr oortree, loop die risiko van tronkstraf (ar-
tikel 151 van die strafwet). In hierdie geval gaan dit
oor die reg om volgens die beginsel van publisiteit
aan elke burger toegang tot administratiewe doku-

mente toe te laat.
Die klag is dus van 'n privaat individu en handel

oor siviele aanspreeklikheid vir onbehoorlike uitoe-
fening van gesag, oorskryding van bevoegdhede,
vernietiging van openbare rekords, onwettige voor-
oordeel en korrupsie. Die klagte het dus ten doel
om alle gebeurlikhede te dek. Hierdie saak is 'n ware
aardbewing op die Europese politieke toneel, wat
reeds getref is deur vermoedens van korrupsie
teen die EU se gesondheidskommissaris, Stella
Kyriakidou, en die QatarGate-skandaal.

Al wou die EU-kommissie nie burgers, of selfs
EU-parlementslede, laat lig werp op die (duur) eko-
nomiese toestande vir die aankope van entstowwe
nie, kon 'n wetlike oplossing op staatsvlak en sy juris-
diksie gevind word, in hierdie geval, België.

Boonop bevraagteken 'n dosyn Europese state,
insluitend Pole en Bulgarye, nou die aankoopprys
van entstofdosisse en is hulle bekommerd oor die
verpligting om produkte aan te beveel wat, behal-
we wydverspreide twyfel oor hul werklike doeltref-
fendheid, nie meer nuttig is sedert die Covid-19-
epidemie verby is.

In Frankryk bly 46 miljoen dosisse in die gesond-
heidsadministrasie se pakhuis oor en sal tot niet gaan.
Daar is meer as 30 miljoen dosisse in Italië en meer
as 10 miljoen in België. 'n Regte gemors. Hoe dit
moontlik was om dit te ondersteun dat nog meer
dosisse gekoop moet word onder dreigement om
gedagvaar te word vir nie-nakoming van 'n kom-
mersiële kontrak, is verstommend.

Die geval kan vinnig van sepie tot 'n groot regs-
en politieke skandaal ontwikkel. Die president van
die EU-kommissie, wat reeds 'n onstuimige verlede
met die Duitse regstelsel het vandat sy die land se
minister van verdediging was, het baie tekens van
hegte vriendskap met Albert Bourla getoon, veral
deur haar man, wat in die farmaseutiese veld werk.

“Regse ekstremiste” 
beskuldig van boikot

Die Amerikaanse Washington Post het in 'n artikel
sy skok uitgespreek oor ‘n boikot teen die Target-
onderneming, wat erg betrokke is by die homo-
seksuele “Pride”-maand. Die titel van die artikel is:

"Target word vasgevang in kulturele kruisvuur oor
Pride-maand-items."

Die artikel oor vermeende regse ekstremisme wat
uit 'n kleinhandelboikot spruit, begin met die reke-
ning van 'n vroulike kliënt wat na bewering ontsteld
is omdat Target "Pride-maand-goedere” gedra het.
Die vrou het glo haar eie skêr gebruik om haar Tar-
get-kredietkaart voor die kliëntediens by 'n Target-
winkel in Suid-Florida te knip en werknemers in-
gelig: "Ek gaan nooit weer hier inkopies doen nie."

Die bestuurder van die winkel het aan die winkel
gesê dat daar "verskeie gespanne ontmoetings was
wat werkers oor LGBTQ+ items aangemeld het."
Sekere kliënte het Target na bewering daarvan
beskuldig dat hulle "jou agenda in ons kele afdruk,"
en werknemers is glo "kindversorgers" genoem.

Die artikel het gepraat van beweerde bomdreige-
mente teen verskeie Target-winkels in verskeie state.
Plaaslike nuusberigte het egter gesê die bom-
dreigemente is gemaak deur 'n individu wat be-
weer het dat hy kwaad was dat Target laf was om-
dat hy hul rug op die LGBTQ-gemeenskap gedraai
het en "besluit het om voorsiening te maak vir die
homofobiese regses wat betoog en hul winkel
gevandaliseer het."

In die artikel is die Target-boikot met 'n breë kwas
geskilder, sou konserwatiewes ontsteld wees dat
die nasionale kleinhandelketting LGBTQ-goedere
verkoop. Die artikel het egter nie genoem dat die
boikotte regtig posgevat het nadat dit aan die lig
gekom het dat die kettingwinkel "lekkergoedvrien-
delike" baaikostuums, LGBTQ-produkte vir babas
en produkte van 'n transgender-ontwerper verkoop
wat satanisme, geweld, en dwelmgebruik voorstaan.

"Alhoewel Pride-maand en ander inklusiwiteits-
inisiatiewe al jare bestaan, het dit toenemend irrite-
rend vir verbruikers geword, omdat maatskappye
gedwing word om hulle ten volle te verbind tot so-
siale kwessies of toe te gee aan bepaalde kritici," lui
die artikel. "Target, een van die grootste Ameri-
kaanse algemene handelsware-kleinhandelaars,
het gesê dit bied produkte wat Pride-maand vier vir
meer as 'n dekade."

Die artikel het "kenners oor ekstremisme" aange-
haal om die vinger na regse beïnvloeders te wys
omdat hulle 'n "anti-demokrasie-beweging" aange-
hits het.

Die artikel het gesê: "Volgens kenners oor eks-
tremisme, is die boikotte — en die dreigemente en
teistering wat van hulle uitgespreek het — deel van
'n verspreide maar gefokusde veldtog wat aange-
blaas word deur invloedryke konserwatiewes wat
TikTok en regse media uitbuit."

Die artikel het die konserwatiewe kommentator,
Matt Walsh, genoem as 'n "teen-LGBTQ" raasmaker
wat boikotte teen “Woke”-maatskappye aanhits.

'n Groot aantal Twitter-reaksies op die Washing-
ton Post-artikel het die beskuldigings afgelag dat
die Target-boikot op ekstremisme van enige aard
gebaseer was.

'n Persoon het verduidelik: "Vandag in die narratief:
as jy ophou inkopies doen by plekke wat kinder-
seksveranderinge onderskryf, is jy 'n ekstremis."

Een Twitter-gebruiker het gesê: "Ouers wat nie
wil hê dat hul kinders aan 'n sataniese sekskultus
blootgestel word terwyl hulle by Target inkopies
doen nie, is nie 'n voorbeeld van ekstremisme nie.
Werklike ekstremisme is om LGBTQ-tema produkte
vir babas aan te bied."

Target het miljarde aan markwaarde verloor sedert
die boikot begin het, en die kleinhandelaar se voor-
raad het onlangs met 14% gedaal.

“Engelse bestaan nie”

In 'n poging om nasionalisme te bekamp, beweer
Cambridge Universiteit dat "Engelse" nie bestaan
nie.

Die universiteit wil “die mites” rondom Britse en
Engelse identiteite afbreek deur sy opleiding meer
“anti-rassisties” te maak, berig The Telegraph.

Cambridge leer studente dat Anglo-Saksies nie
as 'n aparte etniese groep bestaan het as deel van
pogings om "mites van nasionalisme" te ondermyn
nie.

Die vroeë Middeleeuse geskiedenis van Brittanje
word deur die Departement Angel-Saksies, Noors
en Kelties geleer, maar die terme in sy eie titel
word behandel as deel van pogings om onderrig
meer "anti-rassisties" te maak.

Die onderwys het ten doel om “die basis van
mites van nasionalisme af te breek” deur te ver-
duidelik dat die Anglo-Saksiese nie 'n aparte et-
niese groep was nie, volgens inligting van die
departement.

Die departement se benadering het ook ten doel
om te demonstreer dat daar nog nooit "koherente"
Skotse, Ierse en Walliese etniese identiteite met
antieke wortels was nie.

Die verhoogde fokus op anti-rassisme kom te
midde van wyer debat oor die voortgesette gebruik
van terme soos "Anglo-Saksies", met sommige in
die akademie wat aanvoer dat die etnoniem ge-
bruik word om "rassistiese" idees oor 'n Engelse
identiteit te ondersteun.

Inligting verskaf deur die Departement Anglo-
Saksies, Noors en Kelties (ASNC) verduidelik sy
benadering tot onderrig en sê: “Verskeie van die
elemente wat hierbo bespreek is, is uitgebrei om
ASNC-onderrig meer anti-rassisties te maak.

“Daar is sedert onlangs kommer oor die gebruik
van die term 'Anglo-Saksies' en die vermeende ver-
band daarvan met etniese/rassige Engelse identi-
teit.

“Ander aspekte van ASNC se historiese modules
benader ras en etnisiteit met verwysing na Skandi-
nawiese nedersetting wat in die negende eeu be-
gin het.

“In die algemeen poog ASNC-onderwys om die
basis van mites oor nasionalisme af te breek – dat
daar eens 'n 'Britse', 'Engelse', 'Skotse', 'Walliese'
of 'Ierse' volk met 'n samehangende en antieke et-
niese identiteit was – wat wys studente hoe gekon-
strueerd en toevallig hierdie identiteite is en nog
altyd was.

Een lesing ondersoek hoe die moderne gebruik
van die term "Anglo-Saksies" in "Inheemse rasse-
politiek" gewikkel is, deur die omvang van vestiging
deur 'n afsonderlike etniese groep wat as Anglo-
Saksies genoem kan word, te bevraagteken.

Die term verwys tipies na 'n kulturele groep wat
ontstaan en gefloreer het tussen die val van Ro-
meinse Brittanje en die Normandiese verowering,
toe Germaanse volke - Engele, Sakse en Jute -
aangekom en nuwe koninkryke gesmee het in wat
later 'n verenigde Engeland sou word.

Die term Anglo-Saksies het egter onlangs in on-
eer gekom, met sommige akademici wat aanvoer
dat die term Anglo-Saksies deur rassiste – veral in
die VSA – gebruik word om die idee van 'n ou wit
Engelse identiteit te ondersteun, en daarom moet
laat vaar.

In 2019 het die International Society of Anglo-
Saxonists gestem om sy naam te verander na die
International Society for the Study of Early Me-
dieval England, “ter erkenning van die problema-
tiese konnotasies wat wyd geassosieer word met
die terme “Anglo-Saksies”.

Dit was te danke aan die bedanking uit die ver-
eniging van die Kanadese akademikus, dr. Mary
Rambaran-Olm, wat sedertdien geskryf het dat die
veld van Anglo-Saksiese studies een van "inherente
witheid" is.

Sy het later in die Smithsonian-tydskrif geskryf:
"Die Anglo-Saksiese mite verewig 'n verkeerde idee
van wat dit beteken om 'inheems' in Brittanje te
wees."

Biden vind sondebok vir sy val

Die linkse Amerikaanse president, Joe Biden, het
onlangs aandag gekry wat hy liefs nie wou gehad
het nie, nadat hy gestruikel en op die verhoog ge-
val het by die aanvang van die Air Force Academy.

Die voorval het onmiddellik hernieude vrae oor
Biden se gesondheid laat ontstaan. Alhoewel sy
dokter sê dat hy die fisiese fiksheid het wat nodig
is om hoofbevelvoerder te wees, is Biden 80 jaar
oud, wat beteken dat enige val kommerwekkend
en moontlik nadelig is vir sy gesondheid.

Maar die Withuis het vinnig sy sondebok vir die
val gevind: sandsakke op die verhoog.

"Dit gaan goed met hom. Daar was 'n sandsak op
die verhoog terwyl hy hand geskud het," het die
Withuis se kommunikasiedirekteur, Ben LaBolt,
gesê.

En toe hy na die Withuis teruggekeer het, het
Biden aan verslaggewers gesê: "Ek het sandsak
gekry."

Daar was inderdaad sandsakke op die aanvang-
stadium. Volgens die Associated Press was "Twee
klein swart sandsakke op die verhoog wat die tele-
prompter ondersteun wat deur Biden en ander
sprekers tydens die gradeplegtigheid gebruik is."

‘n Video van die voorval wys hoe Biden agter die
teleprompter aan die linkerkant van die lessenaar
stap voordat hy geval het. As dit waar is dat een
van die sandsakke die val veroorsaak het, wonder
mens hoekom Biden nie sommer oor die sandsak
geloop het nie.

Toe Biden op Marine One na die Wit Huis
teruggekeer het, het hy glo sy kop teen die raam
van die helikopter gestamp.
Verslaggewer, Noah Robertson, wat vir die Chris-

tian Science Monitor werk, het berig: “[Biden] het
sy kop teen die deurkosyn gestamp terwyl hy die
helikopter verlaat het, maar het andersins vies
voorgekom, met 'n blou pak met 'n bypassende
das en handelsmerk-vlieëniers. Hy het later geglim-
lag, gewaai en versigtig die swembad genader en
geskerts ‘Ek het sandsak’ met verwysing na die val
vroeër die dag.”

Verlede maand het 'n nuwe ABC News/Wash-
ington Post-peiling bevind dat 'n meerderheid
Amerikaners glo dat Biden nie meer die fisiese of
geestelike vermoëns besit wat van die president
vereis word nie.

Hermanus van der Schyff

Vandag haal ek 'n stuk uit mnr. Jaap Marais se skrywe oor
"Wie is die Afrikaners" aan.

Ek dink dit is belangrik aangesien daar selfs mense met so-
genaamde  "regse sienings" is wat van "Afrikaners van ver-
skillende velkleur" skryf. Ons moet besef dat Afrikaners net
Blank kan wees. As ons ons geskiedenis bestudeer sal ons
agterkom dat taal jou nie sommer net deel maak van 'n ander
volk nie. Daar is ook die partye wat eers net vir Afrikaners in
verkiesings en parlement sou veg, maar nou hul beleid ge-
wysig het om tot alle minderheidsgroepe se voordeel te veg.
Van die partye sit nou reeds met anderskleuriges in hul
bestuur, so is dié partye nog Afrikaner partye?

Mnr. Marais skryf die volgende oor hierdie onderwerp, en dit
is belangrik dat ons Afrikaners dit ter harte neem. Hy het hier-
die stuk geskryf op 28 Oktober 1987 na aanleiding van 'n pro-
gram wat op TV gebeeldsend was. 

"Met die SATV se onlangse program oor die Afrikaners is dit
'n gepaste geleentheid om dié vraag onder oë te sien.

“Daar was by meer as een van die deelnemers 'n poging om
Afrikanerskap oor die rasse- en kleurgrens te trek deur van
die standpunt uit te gaan dat wie Afrikaans praat, 'n Afrikaner
is. En daar was pogings om Afrikanerskap wat behoudend is,
veroordelend te bejeën. Daar was egter min getuienis van
diepte oor die werklikheid van Afrikanerskap in sy oorsprong
en sy tyd-ruimtelike omgewing.

“Die Afrikanervolk is bo alles 'n volk wat stam uit die Blanke ras
van Wes-Europa, dié ras wat in sy plus en surplus die wêreld
fisiek oopgemaak, tegnologies ontwikkel en 'n hoë mate
geestelik oorspoel het. Die Afrikanervolk se kultuur is 'n ras-
gebonde kultuur, net soos die Zoeloevolk se kultuur 'n rasge-
bonde kultuur is. Anderrassiges kan dié kultuur ten dele
aanvaar, maar hulle kan die diep verbondenheid aan die
rasse-herkoms wat daarmee saamgaan, nie deel nie.

“As by so 'n bespreking ras uit die oog verloor word, volg ver-
warring oor dié sake. Daar is nie so iets soos 'n veelrassige
volk nie, al sou mense van verskillende rasse een taal praat.
Taal alleen bepaal nie 'n persoon se volksverwantskap nie.
Ras en kleur word nie as onderskeiding uitgewis deur
deelgenootskap aan taal nie.

“'n Volk se geskiedenis is by sy identiteitsbewustheid net so
belangrik as enige fisieke of geestelike eienskap. Want die
geskiedenis is 'n volk se geheue, en net soos geheue by 'n
persoon hom in staat stel om te weet wie hy is en wat sy sta-
tus is, hou die geskiedenis 'n volk bewus wat hy is en watter
plek hy beklee.

“Uit die geskiedenis kom 'n volk se heldedom, en dit is vir dié

wat buite 'n bepaalde volk staan, onmoontlik om dieselfde sen-
timent vir dié volk se helde te hê.

“Kan 'n Afrikaanssprekende Kaapse Kleurling byvoorbeeld
dieselfde sentiment koester vir pres. Kruger as 'n Afrikaner?
Kan 'n Engelssprekende Indiër van Natal dieselfde sentiment
koester vir byvoorbeeld Robert Clive (van die Black Hole of
Calcutta) as 'n Engelsman van Natal? 

“Dit is min of meer by hierdie punt dat die saak vereenvoudig
kan word tot 'n enkele stelling, naamlik wie hom- of haarself
as 'n Afrikaner beskou, is 'n Afrikaner. En dít is die byna on-
definieerbare grens tussen Afrikaners en byvoorbeeld Afri-
kaanssprekende Kleurlinge.

“Dit is 'n gemeenplaas dat die Kleurlinge, ongeag hulle ge-
bruik van die Afrikaanse taal, hulleself nooit as Afrikaners
beskou het nie, en dit is eweneens 'n gemeenplaas dat die
Afrikaners die Kleurlinge nie as Afrikaners beskou het nie.
Volkskap is soos 'n broederskap; jy behoort daaraan, of jy be-
hoort nie daaraan nie.

“Waar daar gepoog word om Afrikanerskap hoofsaaklik, in-
dien nie uitsluitlik nie, te definieer in terme van taalgebruik, is
dit onwetenskaplik, dra dit nie by tot verheldering van die stryd-
vraag nie en vertroebel dit die saak waarom dit gaan.

“Wat wel ter sake is, is dat binne 'n volk daar te alle tye dié is
wat hulle volkskap meer intens aanvoel as ander, wat 'n ster-
ker historiese bewustheid het as ander en wat nader aan die
sentrum van 'n volk leef as ander. Soos enige organiese wese
het 'n volk ook 'n kern waaromheen daar 'n wyer begrensing
is, 'n verskynsel wat die beste beskryf kan word deur die beeld
van 'n boom se stam. Binne is die harde pit, en daaromheen
omhulsels wat in grade al sagter word in die uitkringing na
buite. Die buitenste rand, die bas, is die sagste en mees ver-
weerbare en vervangbare deel van die stam.

“'n Volk trek aan na homself; hy beweeg nie na ander nie. Hoe
sterker Afrikaners hulle beroep op hulle afkoms, hulle ge-
sinsverband, hulle geskiedenis, hulle heldedom, hulle afson-
derlikheid in Afrika, hoe sterker sal die magnetisme van die
kern wees wat trek en bind.

“Net soos die Afrikanervolk se rasse-afkoms 'n onverander-
like aard het, is sy posisie in Afrika onveranderlik dié van
afgesonderdheid. ‘Alleen onder die groot suidersterre’, het Van
Wyk Louw dit beskryf, en ‘van verdrukking afgesonder’, het
Opperman met verwysing na die Groot Trek gesê.

“Dit is die magte wat die Afrikanervolk se bestaan oorheers. As
hy terugdeins van afgesonderdheid, vlug hy van sy eie beeld.
As hy sy grense wil breek, sal hy soos ander Blanke gemeen-
skappe ‘in die welsand van Afrika’ verdwyn."

Vanaf die lessenaar 
van die Hoofsekretaris

Die jaarlikse Konsentrasiekampdag word weer
vanjaar deur die HNP by die Irene Konsentra-
siekamp Kerkhof herdenk, terwyl daar ook her-
denkings by Paardekraal in Krugersdorp, in Ver-
eeniging en Winburg gereël word deur die plaas-
like gemeenskappe (sien kennisgewings onderaan
en ook op bladsy 11). 

Dit vind jaarliks plaas op 16 Junie. Dit is dié dag
waarop Brittanje begin het met sy verskroeide-
aarde-beleid, en was effektief die begin van die
Britse helkampe waarin sowat 30 000 Boere-
vroue en -kinders vermoor is gedurende die Britse
oorlog van 1899 tot 1902. Aangesien die ANC-

Konsentrasiekampdag op 16 Junie herdenk
bewind dié dag (om ander en volksvreemde redes)
tot ‘n vakansiedag verklaar het, gebruik volksorga-
nisasies om die misdaad van Brittanje te herdenk. 

Die program by die Irene konsentrasiekamp-
kerkhof begin om 09:00 met ‘n opening en vlag-
hysing. Die historiese herdenking sal deur mnr.
Henk van de Graaf, redakteur van Die Afrikaner,
gelewer word. Daar sal geleentheid wees vir die
lê van kranse namens organisasies en individue,
en kinders sal blomme plaas op die kindergraffies,
waarna daar samesang sal wees. Daarna is daar
‘n volkspele vertoning en ligte verversings sal na
afloop beskikbaar wees.

Hermanus van der Schyff

Ons moet weer rapporteer hoe die uitboufonds
vorder. Ons het slegte nuus. Daar kom min skenkings
in en dit gaan moeilik om al die rekeninge te betaal.

Ons weet ons lesers se harte is groot en sal weer
uithelp. Daarom kan ons weer vra dat u ernstig oor-
weeg om ’n skenking aan die Fonds te maak. 

Dit is belangrik dat ons sal kan voortgaan om Die
Afrikaner uit te gee. Dit is die enigste blad waar
mense oor hul geskiedenis kan lees en ook kan lees

Bankbesonderhede:
ABSA tjekrekening:  020001348
Rekeningnaam: HNP (die uitgewer van Die Afrikaner)

Takkode:  632005
Verwysing: U naam en van

van alles wat die ANC en sy vennote aanvang. En
dan ook die bemoediging kry om aan te hou stry. 

Onthou, as ons aanhou, is ons vryheid een dag
nader.

Die volgende bydraes word met dank erken:

Mev. Lulu Steenkamp    R  200
Mnr. GP Strydom          R1000
Mnr. M Pentz                  R  500

Help asseblief om Die Afrikaner steeds uit te gee.

Betaal asseblief u bydrae in by:

Die Afrikaner- 
uitboufonds 

“Evil Apartheid of the Boers”
Sarel het onlangs die onderstaande stuk gekry, wat
na bewering deur ene Thabo Mdange KaTshiwo ge-
skryf sou wees oor die “EVIL APARTHEID OF THE
BOERS”.

Sarel weet nie wie die man is nie. ‘n Soektog op
die internet het net een persoon met so ‘n naam
opgespoor wat erg pro-swart is en daarom anti-
enigiets is wat nie swart is nie.

Of die stuk dus inderdaad deur die persoon met
die naam geskryf is, is nie seker nie. Maar ‘n goeie
joernalis laat nie toe dat feite met ‘n goeie storie
inmeng nie. En die storie, soos dit by Sarel uitge-
kom het, is nogal goed. Daarvolgens sou KaTshiwo
gesê het:

As dit (apartheid) SO genadeloos en onmenslik
was, hoe het Mandela dit reggekry om 'n proku-
reursgraad te kry?

• Was dit onmenslik vir Blankes om TIEN Univer-
siteite vir swartes te bou tydens Apartheid?
• Het hierdie onmenslike Regering nie sy begroting
vir swart onderwys elke jaar met 30% verhoog nie?
• Betaal deur wit belasting.
• Hoe was dit moontlik in sulke onmenslike om-
standighede dat 65% van swart Suid-Afrikaanse
kinders op skool kon wees, vergeleke met Egipte
64%, Nigerië 57%, Ghana 52%, Tanzanië 50% en
Ethiopië 29%?
• Hoe was dit moontlik in sulke onmenslike om-
standighede, dat 71% van swart volwassenes in
Suid-Afrika kon lees en skryf, vergeleke met Kenia
47%, Egipte 38%, Nigerië 34% en Mosambiek 26%?
• Het hierdie 'onmenslike rassistiese Blankes' nie
ELKE werksdag, ELKE jaar 15 nuwe klaskamers
vir swart skole gebou nie?
• Hoe was dit moontlik in sulke onmenslike toe-
stande dat die swart bevolking van 5 miljoen tot 40
miljoen kon groei?
• As die Apartheidsregime so onmenslik was, hoe-
kom het dit 56% van sy jaarlikse begroting aan
swartes bestee?
•As dit so onmenslik was, hoe was dit moontlik vir
swart lewenstandaarde om met 5,4% per jaar te styg?
• As dit so onmenslik was, hoe het Soweto 115 sok-
kervelde, 3 rugbyvelde, 4 atletiekbane, 11 krieket-

velde, 2 gholfbane, 47 tennisbane, 7 swembad-
dens (gebou volgens Olimpiese standaarde), 5 rol-
balbane, 81 netbalvelde gekry?
• Alles betaal deur wit belasting!
• As dit SO erg was, hoekom het Soweto alleen
meer motors, taxi's, skole, kerke en sportfasiliteite
gehad as die meeste onafhanklike lande in Afrika?
• Meer privaatvoertuie as die hele wit bevolking
van die USSR destyds?
• Wie het vir Swartes die Baragwanath-hospitaal
gratis gegee? Die grootste hospitaal ter wêreld, met
3 245 beddens en op sy hoogtepunt byna 8 200
personeellede?
• Dit het 23 operasiekamers gehad wat toegerus
was met die modernste mediese toerusting wat in
die wêreld bestaan het; waar Swartes behandel en
opereer is, teen volle staatsubsidies, koste vir die
wit belastingbetalers vir onbeperkte tydperke.
• Die begroting van hierdie hospitaal was hoër as
die jaarlikse begroting van die meeste klein lidlande
van die Verenigde Nasies.
• Dit het 456 mediese dokters in voltydse diens in
diens gehad.
• Dit het 112 000 binne-pasiënte en 1,76 miljoen
buitepasiënte per jaar behandel.
• Die sterftesyfer vir kinders en babas teen 34,8 per
1 000 was laer as Harlem in New York.
• In 1982 alleen het hierdie hospitaal 908 hartope-
rasies van wêreldstandaard op Swart pasiënte uit-
gevoer.
• 94% van die bloedskenkers na daardie hospitaal,
was Blankes!
• Wie het aan die Swartes die St. John's Eye Clinic
gegee, wêreldbekend vir die behandeling van Glou-
koom, katarakte, oogtraumatiese beserings en
seldsame tropiese siektes?
• Alles gebou en in stand gehou deur wit belasting-
betalersgeld vir swartes.
• En onthou dat 92% van die onmenslike Blankes
in die referendum van 17 Maart 1992 vir verande-
ring in SA gestem het.
Maar “hey”, kom ons hou aan om die Blankes en

apartheid te blameer 29 jaar nadat 'n hele land, in
perfekte werkende toestand, aan swart heerskap-
py oorgegee is.

Hoe regverdig dit moreel die oproep vir die slag
van onskuldige slagoffers, weer eens?

• Nou ja, soos gesê, dit is ‘n sterk stelling en ge-
noeg stof tot nadenke...

Ons eet motors

Dit wil voorkom of Cyril Rampokker en Eskom se be-
stuur heel duidelik geen kommunikasie met mekaar

het nie, en indien wel, lieg Rampokker openlik van
openbare verhoë af.

By sy presidensiële imbizo in die Kaapse Wynland-
distrik het hy aan inwoners in die Paarl “die verse-
kering gegee” dat beurtkrag teen die einde van die
jaar “beduidend minder” sal wees.

Maar net tevore het Eskom in die openbaar en in die
media gewaarsku dat beurtkrag dié winter moont-
lik tot fase agt sal moet verhoog. Is dit moontlik dat
Ramapokker so oningelig is oor wat aangaan, of
het hy totaal geen skaamte meer om so openlik te
lieg, terwyl die hele land weet hy praat deur sy nek
(om dit diplomaties te stel...).

By dieselfde imbizo sê die minister van elek-
trisiteit, Kgosientso Ramakgopa, dat die regering
ondersoek gaan instel na maniere om die impak van
beurtkrag op die voertuigvervaardigingsbedryf te
verlig. Ramakgopa het ‘n reeks vergaderings met
voertuigvervaardigers in Durban gehou, insluitend
die bestuurshoof van Totyota Suid-Afrika, Andrew
Kirby. Dit blyk nou dat voertuigaanlegte van beurt-
krag uitgesluit is maar nie die vervaardigers van
onderdele nie. Kirby sê Toyota se aanleg by Dur-
ban het die eerste drie maande van die jaar ‘n pro-
duksieverlies van 3 500 voertuie gehad weens beurt-
krag by die vervaardigers van onderdele.

Intussen val boere se pleidooie om uitgesluit te
word van beurtkrag op dowe ore. Oeste kan maar
verskroei en verdroog as besproeiingstelsels tot
stilstand kom deur beurtkrag. Vleis kan maar vrot
word in yskaste omdat hulle nie koud genoeg kan
bly deur lang fases beurtkrag nie. Maar dis skyn-
baar minder belangrik om kos te produseer as mo-
tors. Sê nou net die president of ministers kan nie
betyds hulle nuwe peperduur motors bekom nie...

• Een van die dae sal ons Toyota en ander motors
op die supermarkte se rakke sien. Daar sal nie
meer kos wees om te eet nie, dan eet ons maar
motors!

Mosie van vertroue in die Boere

Onlangs kry Sarel ook hierdie staaltjie aangestuur
van een van die lesers.

Dit lui: “My bediende is so 34 jaar oud, praat En-
gels, maar verstaan en praat bietjie Afrikaans.

“Ek sê vir haar vanmiddag: ‘Martha, we are in big
trouble with this load shedding, if we go to stage 16
it will be like a semi-lockdown.’

“Martha antwoord: ‘You don't have to worry... 'n
Boer maak 'n plan’”.

• Sarel wens Ramapokker kan kennis neem van
die mosie van vertroue in die Boere!

Stank vir dank

Die Grondeisehof het in Prudhoe, buite Port Alfred,
besluit dat “die regte mense” hul voorvaderlike grond
terugkry.

Maar dieselfde begunstigdes, die “regte mense” van
die Prudhoe-gemeenskap, het 'n multimiljoenrand-
oord geplunder wat hulle op dié grond geërf het.

Die Visrivier-oord, wat bedoel was om die ekono-
mie van die kusgemeenskap van Prudhoe, wat 'n
paar kilometer van die gewilde toeristebestemming
Port Alfred geleë is, 'n hupstoot te gee. Toe nie.
Skaars het hulle die grond met verbeterings daarop
gekry, of die Oord is deur sy begunstigdes, “die regte
mense”, geplunder.

Prudhoe-gemeenskapslede het die oord binne ge-
storm in voertuie met sleepwaens, en met stowe,
yskaste, televisiestelle, IT-toerusting en ander bates
ter waarde van miljoene rande, die hasepad gekies.

Dit het die Prudhoe-gemeenskap byna 23 jaar ge-
neem om toegang te verkry tot die grond wat aan
hulle deur die Grondeisehof toegeken is. Dit het
net twee maande geneem vir 'n faksie van die
Prudhoe Gemeenskap Trust om dit te vernietig.

• Dit is nie die eerste grondeis, wat deel is van die
ANC se grondhervorming, wat so geëindig het nie.
Dit is die soveelste geval van stank vir dank. Maar
Sarel voorspel dat dit geen verandering aan Ram-
pokker se beleid sal maak nie.

Meeste dorpe so

Sarel weet nie by watter dorp hierdie bord staan
(of gestaan het) nie.

As gekyk word na die ouditeur-generaal se jong-
ste verslag, blyk dit dat stadsrade in een enkele
jaar ‘n yslike R4,7 miljard vermors het. Dit is meer
as dubbel die vorige jaar! Van die 257 munisipa-
liteite het slegs 38 ‘n skoon oudit verslag gekry.
Verlede jaar was dit nog 41.

As Sarel se gebrekkige rekenkunde hom nie in
die steek laat nie, beteken dit dat gemiddeld R20,5
miljoen per munisipaliteit vermors is, en daarmee
kon hele nuwe padnetwerke gebou gewees het en
talle nuwe rioolaanlegte.

Maar nee, dit word wanbestee, overgesetsynde
gesteel.

• Dus, baie dorpe sou graag hulle boodskap by
wyse van so ‘n kenteken wou uitdra, want dit gaan
omtrent oral so.

“Staatsgeheim”

Dit is interessant om te sien hoe vinnig Ramapok-
ker en Kie dit regkry om dinge onder die tafel in te
vee.

Daar is die Zondo-verslag, waarin talle aanbeve-
lings gemaak is vir die vervolging van staatskapers.
Tot dusver het daar dadels van gekom.
Toe is dit die matrasse vol dollars in Phala-Phala,

Ramapokker se plaas naby Warmbad. Hy was so
skuldig soos kan kom, en wou selfs daaroor be-
dank. Comrade Gwede het tot sy redding gekom
en hom aanbeveel om skuld te ontken, dus om te
lieg, en aan te bly. Prosesse is in die parlement begin
in ‘n poging om Ramapokker aanspreeklik te hou.
Dit het misluk, en die Phala-Phala-sage is onder
die mat ingevee.

Nou is dit die omstrede Russiese skip, “Lady R”,
wat in Simonstad aangedoen het, en waar die
Amerikaners nou beweer dat daar wapens opge-
laai is vir Rusland om in die oorlog teen Oekraïne
te gebruik.

Sarel was aanvanklik maar erg skepties oor daar-
die een, want na die aftakeling van Denel, is daar
nie meer juis wapens beskikbaar nie. Dié wat die
weermag nog het, is ondiensbaar en beteken niks
nie. Totdat ‘n vriend opgemerk het dat al die ou
kommando-wapens nog iewers moet wees. Daar-
die wapens was in store geberg, en dit is dus glad
nie onmoontlik nie dat daardie klomp wapens ge-
laai is (die wat oorgebly het nadat baie gesteel is,
natuurlik).

Ramapokker wis van niks. Hy was sy hande soos
Pontius Pilatus in onskuld. Hy is seker die wêreld
se mees oningeligte staatshoof: hy weet nie van
Lady R se bewegings nie, hy weet nie wat op sy
eie plaas aangaan nie, hy weet nie van die ram-
pokkery, diewery en sabotasie by Eskom nie, en
hy weet waarskynlik nie wat in die Zondo-verslag
staan nie.

Dus, die maklikste is om weer ‘n kommissie aan
te stel – nog een van vele waarvoor die belasting-
betalers moet opdok. Dit staan onder die leiding
van ‘n afgetrede regter, Phineas Mojapelo. Regters
word deur die president aangestel, dus kan verwag
word dat die regter eerder diensbaar aan die pres-
ident sal wees as aan die waarheid. Veral omdat
hy nou behalwe sy pensioen nog ‘n kommissie

besoldiging meevallertjie kry.
Maar hier kom nou die toesmeer-klousule: Die

presidensiële woordvoerder, ene Vincent Mag-
wenya, het aangekondig (natuurlik in opdrag van
baas Ramapokker) dat die bevindings van dié
kommissie nie bekend gemaak gaan word nie. Die
raamwerk van die ondersoek sal nie in die Staats-
koerant gepubliseer word nie. Nou is dit skielik net
‘n ondersoek, maar geen kommissie van onder-
soek nie. George Orwell het dit in sy boek 1984 as
“double speak” beskryf. Dié klomp het daardie taal
al baie goed bemeester, saam met die algehele
kontrole van landsburgers, soos blyk uit die feit dat
de polisie nou enigiemand se private gesprekke en
boodskappe kan onderskep. Maar, seg Magwen-
ya, die rede hiervoor is omdat staatsgeheime ter
sprake kan wees wat hoogs geheim is.

Dit laat Sarel dink, as daar geen wapens aan
Rusland gegee is nie, soos hulle beweer, is daar
mos nie werklike geheime nie. Dit sal slegs geheim
wees as daar wél wapens gelaai is. Dus, hier is ‘n
rokie met ‘n vuurtjie daaronder...

• Maar... so van staatsgeheime gepraat: In die dae
van PW Botha is die volgende staaltjie vertel:

‘n Dronkie loop in die straat af en skree: “PW Botha
is ‘n skurk... PW Botha is ‘n skurk...”. Natuurlik het
Groot Krokodil se getroue polisie nie daarvan ge-
hou nie, en arresteer hom. Nadat hy bietjie uitge-
droog het, verskyn hy voor die hof, en word skuldig
bevind op drie klagtes, met ‘n boete van R20, ‘n
boete van R600, en gevangenisstraf van tien jaar.
Alles gebeur so vinnig dat die hele prosedure by
hom verbygaan. Tog vra hy die landdros waarvoor
die boetes en tronkstraf is. “Wel,” sê die edelag-
bare, “die R20 boete is vir dronk op straat wees,
die R600 boete is omdat jy crimen injuria gepleeg
het, en die tronkstraf is omdat jy ‘n staatsgeheim
openbaar het...”

AfriSolar

Supplies
Winkel 1, Bell Geddes Zone, 

Braam Pretoriusstreet 321 (h/v Koraalboom), 
Magalieskruin

Axel Powroznik: 082 22 44 584
sales@afrisolarsupplies.co.za          facebook: AfriSolar Supplies

* Solar-produkte
* Installasie van solar-sisteme

Verskil oor gemengde huwelike

Helaas moet ek hierdie keer radikaal verskil van
dr. Gideon Grobler oor sy benadering onder die
opskrif “Sola Scribtura” in die laaste uitgawe van
Die Afrikaner, waarin hy die tema van gemengde
huwelike bespreek.

As ek sy argument reg verstaan en dit kortliks kan
opsom, sê hy dat geloofsgemengde huwelike on-
toelaatbaar is, maar dat dit nie noodwendig rasge-
mengde huwelike insluit nie, en word Rut ouder-
gewoonte gebruik om aan te dui dat Jesus Chris-
tus, die Messias, nie rassuiwer was nie.

Daar is ander navorsing wat daarop dui dat Rut nie
deel was van die heidense Moabitiese volk was
nie, maar dat sy afkomstig was van “die velde van
Moab”, en daardie Moab was ‘n Israeliet. Daarom
dat sy so pront-uit haar geloof in God kon verklaar.

Na my mening skep dr. Grobler se beredenering
‘n gevaarlike uitkoms, wat selfs tot die vernietiging
van ons volk en selfs die blanke ras in sy geheel
sou kon lei. Waar kerke oor hulle voete val om
sendingwerk te doen onder die ander volke en
rasse, sou dit dus beteken dat, sodra daar beke-
rings tot die Christendom plaasvind, so ‘n rasge-
mengde huwelik aanvaarbaar sou wees, omdat
hulle een in die geloof is.

Dit trek dan ‘n streep deur die skeppingsorde waar
God rasse apart geskape het, net soos in die die-
reryk. ‘n Blesbok paar nie met ‘n rooibok nie, en
daardie beginsel behoort deurgetrek te word dat ‘n
Koukasoïde nie met ‘n Negroïde vermeng nie.

Na my beskeie mening moet ons nie hierdie aspek
vergeestelik nie. Dit is ‘n letterlike opdrag dat ras-
vermenging nie toelaatbaar is volgens die Skrif nie.

Pieter van der Merwe
George

Regeerders weet nie wat aangaan nie

Die feit dat Ramaphosa nou (alweer...) 'n kommis-
sie aangestel het om die moontlike wapens op die
Russiese skip te ondersoek, wys een saak baie
duidelik uit. Ramaphosa weet nie wat aangaan nie
en ook nie sy ministers nie. So hy kan nie glo wat
hulle vir hom sê nie en nou moet hy 'n oud-regter
aanstel om die saak te ondersoek. 

Dan is daar die aanstelling van 'n minister van elek-
trisiteit. Uiteindelik het Ramaphosa en Mantashe
'n ooreenkoms bereik oor wat dié minister mag doen.
Maar hy moet steeds Mantashe se toestemming
kry om iets gedoen te kry. Dit is mos 'n mors van geld
en al wat mens hieruit kan aflei, is dat dit 'n poging
is om die gewone mens op straat te paai dat daar
nou aandag aan beurtkrag gegee sal word. Met
Mantashe en sy geskiedenis dat hy niks vinnig doen
nie, sal ek verbaas wees as die twee met mekaar
oor die weg gaan kom en besluite neem wat die
probleme by Eskom kan oplos.

Oor die mislukkings van instandhouding van die in-
frastruktuur wil ek nie eens praat nie. Maar hier
buite Pretoria is daar nou 'n cholera-uitbraak wat
al verskeie lewens geëis het. En dan sê die inwo-
ners hulle kla al jare oor die waterprobleem. Maar
die raadslede van Pretoria hou meer vergaderings
om nuwe burgemeesters aan te stel as om te kyk
na chaos in die infrastruktuur.

Dit is erg as 'n land so regeer word waar die re-
geerders nie weet wat en waar om iets te doen nie.

H van der Schyff
Pretoria

Lesers sê hul sê
vandegraafhenk@gmail.com

Lesers is welkom om kort briewe en menings te
stuur aan vandegraafhenk@gmail.com

Liewe sus Katrien,

Ag die arme Lina-van-Jakobus
sit met haar voet op 'n kussing,
die groottoon rooi soos 'n aarbei
van die jig. Ons besluit toe Don-
derdag om ons teedrinkery na
haar huis te verskuif, dit moet
maar mistroostig wees met so 'n
seer toon en net ou ipekonders
Jakobus hulpeloos in die huis.

Ons sit net elkeen met ons ver-
snaperinkie toe Allegro vinnig in-
gedraf kom, 'n blerts pers verf
teen haar wang.

"Allegro, lyk my jy het alweer vir
Andante met sy verwery gehelp,"
lag Hortensia. "Wat verf julle nou
weer pers?"

"Nee, dis nou 'n ander spulletjie.
Laat ek net my tee kry, dan ver-
tel ek julle van die nuutste ver-
wikkelinge hier oorkant."

"Ja, ons het gehoor die arme
Stoffiena is alweer só," sê Cor-
nelia. "Dit is mos dan die sesde
orrelpypie... ai die arme vrou,
waar kry sy kos vir almal? Maar
vertel, Allegro," sê sy. "Begin
hulle nou 'n kleuterskool?"

"Nee, Seef Scheepers kom vra
toe Andante moet 'n naambord
verf vir sy besigheid. Dis nou S S
Staal Strukture, maar toe weet
hy nie of dit een woord Staal-
strukture of twee woorde Staal
Strukture moet wees nie. Toe sê

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

ek hulle moet 'n koppelteken
tussen die twee woorde sit, dan
is almal gelukkig. Andante verf
toe 'n mooi koppelteken wat soos
‘n blommetjie lyk en ou Seef is in
die wolke"

Watse goed gaan hy met staal
maak? Ek dog hy wil donkiekar-
re bou," kom van Lina. "Dis mos
van hout, nie staal nie."

"Niemand weet nie, ons dink hy
wou maar net spog met al hulle
S'e. Kyk dis Seef en Stoffiena
Scheepers, dan kom Sansie, Sêl-
lie, Siepie, Sampie en Stefaan-
sie. Nou kom hier nog enetjie, ek
wonder waar gaan hulle nog 'n S
kry vir hom," lag Sarie.

"Seker maar klein Só-tjie," sê
Kwarta. “Ek dink net aan my ou
man en die dopery!"

Oom Janneman weet soos ge-
woonlik waar koek en tee is en
hy en Boetie verskyn met 'n vro-
like "Goeiemôre al my liewe tan-
nies! Het julle gesien wie kuier
by Koekemakranka? Daardie oom
van die aftree-oord waar hulle so
baie turksvye plant, het vir oom
Septimus kom uitvra oor turks-vye
stook. Hy sê in Meksiko maak die
mense vreeslike lekker oumens-
medisyne daarvan ! Tannie Lina,
miskien is dit presies wat daar-
die toon nodig het."

Dit raak stil, net breipenne klik.
Dan sê Heidie "Hierdie SS-men-

se met die orrelpypies, moet ons
nie maar vir die arme Stoffiena
help nie? Dit gaan 'n koue winter
wees. Kan ons nie elkeen vir
een van die S-ies 'n warm truitjie
brei nie? Die arme vrou is ge-
daan gewerk in haar groentetuin
sy kan onmoontlik nog brei ook."

So word ons nuwe "Projek S"
gestig. Maar dis reg so, ons be-
jaardes moet rondkyk om ons en
help waar ons kan. Partykeer is
die grootste behoefte reg onder
ons neuse

Groete ook aan ou Swaer.

Jou liefhebbende
Sus Lettie.


